
Vne mere s’eft veu&, n’ayant que deux mammelles,
mais fans fuc & fans lai&, qui toutefois eftoit I'vnique
chofe qu'elle eut peu prefenter a trois ou quatre
enfans, qui pleuroient y eftans attachez: Elle les
voyoit mourir entre {es bras, les vns apres les autres,
& n’aunoit pas mefme les forces de les pouffer dans le
tombeau. Elle mouroit fous cette charge, & en
mourant elle difoit, Ouy, Mon Dieu, vous eftes le
maiftre de nos vies: nous mourrons puifque vous le
voulez,; voila qui eft bien que nous mourrions Chre-
ftiens. TI’eftois damnée, & mes enfans auec moy, fi
nous ne fuffions morts miferables, ils ont receu le
fain& Baptefme, & ie croy fermement que mourans
tous de compagnie, nous refufciterons tous enfemble.

Vne autre mere fe voyant mourir la premiere, auec
autant de paix que fi elle efit entré dans vn doux
fommeil, laiffoit deffus fon fein deux pauures orphe-
lins, qui continuoient de la fuccer apres fa mort, &
qui mouroient deffus leur mere, [15] auffi paifible-
ment, qu’ils s’y eftoient autrefois endormis, lors
qu’ils en tiroi€t & le lai&, & la vie.

Plufieurs en expirant recommandoient leur ame
a Dieu, d’autres difoient a leurs enfans, qu’ils ne
fongeaffent rien qu'a luy, puifque luy feul feroit leur
Pere dedans 1’eternité. Quelques-vns ayant vendu
pour vn repas de gland boiiilly dans 1’eau, 1'vnique
chofe qui leur reftoit de tous leurs biens, & laquelle
ils s’eftoient referuée, pour ne pas mourir auffi nuds,
qu’ils eftoient fortis du ventre de leur mere; fe
voyans ainfi defpoiiillez dans les attentes de la mort,
qui eftoit prochaine, difoient A Dieu; Oiiy mon
Dieu, ie n’ay plus rien en terre, & mon coeur
n’y peut eftre attaché: i’attens auec joye la mort,



